
Targedau / Targets Sut rydych wedi gweithio 

ar hwn / 

How you have worked on 

this 

Ceir enghraifft ar / 

An example can be found 

on 

Targed 1 : Gwirio fy 

nhechneg cyfeirnodi 

wrth ysgrifennu’r 

rhestr cyfeirnodi i 

sicrhau cywirdeb a‘r 

cyflwyniad o 

wybodaeth 

angenrheidiol am bob 

ffynhonnell 

Ail-ymweld gyda Llawlyfr 

Cyfeirnodi Harvard 

Gweler y cyfeinodi trwy gydol 

yr aseiniad a’r rhestr 

cyfeirnodi ar y diwedd 

Targed 2 : Mireinio ar 

fy sgiliau syntheseisio 

trwy cyfuno ffynonellau 

sy’n cytuno â’i gilydd. 

Ymgyfarwyddo gyda 

chanllawiau cyfeirnodi ar 

wefan Cite Them Right twry 

gyfuno mwy nag un darn o 

lenyddiaeth. 

Gweler enghraifft ar dudalen 3 

a 5. 

Targed 3 : Parhau i 

ddatblygu agwedd 

feirniadol drwyddi 

draw, gan gynnig y farn 

gyferbyniol pryd 

bynnag y bo modd gan 

ystyried goblygiadau’r 

hyn a ysgrifennwyd 

drwy ddadansoddi a 

gwerthuso’n feirniadol 

yn gyson. 

Atgoffa fy hun o’r hyn sy’n 

ddisgwyliedig wrth 

ysgrifennu’n feirniadol trwy 

ddarllen erthyglau a 

thestunau gwahanol. 

Gweler yr adolygiad o 

lenyddiaeth o dudalen 2 

ymlaen.  

 

Dylunio a chynnal astudiaeth ymchwil ar raddfa 

fach, a gwerthuso'n feirniadol effaith offer ymchwil a 

ddewiswyd, a’r data, ar y dysgwr ac ar eich ymarfer 

proffesiynol. 

Beth yw barn staff a disgyblion Blwyddyn 6 am y defnydd o gwestiynu llafar fel strategaeth 

asesu ar gyfer dysgu yn yr ystafell ddosbarth? 

 

‘Nad yw gofyn llawer o gwestiynau yn arwyddd o ansawdd : mae’n ymwneud â’r mathau o 

gwestiynau, yr amser a ganiateir a’r dyfnder meddwl gan fyfyrwyr y maent yn ei ysgogi neu’n 

ei ennyn, a sut mae athrawon yn rhyngweithio â’r ymatebion’. 

         (Coe et al, 2020, t.37) 

Yn unol gyda’r hyn mynegai’r dyfyniad uchod am asesu ar gyfer dysgu (AagD), 
cydnabyddai Estyn (2018) ei arwyddocâd tuag at alluogi disgyblion ddod yn fwy annibynnol a 
hyderus, datblygu sgiliau llafar a gwella eu dealltwriaeth o beth sydd angen gwneud nesaf. 
Nod yr astudiaeth yw edrych yn ddyfnach mewn i hyn ac yn benodol mewn i gwestiynu llafar 
fel strategaeth o AagD yn yr ystafell dosbarth. Nid yn unig yw AagD yn cael ei hystyried fel 
rhan hanfodol i’r cwricwlwm, wrth gyfeirio ei gynnwys fel un o’r egwyddorion addysgegol 
(Cwricwlwm i Gymru,2023) ond caiff cwestiynu yn benodol ei gydnabod fel cydran bwysig at 
ddarparu cyfarwyddiadau o ansawdd uchel, meddwl strategol a’r broses dysgu yn gyffredinol 
(Nappi, 2017, t.30). Bwriadir defnyddio offer ymchwilio amrywiol i gynorthwyo hyn trwy gasglu 
barn disgyblion a staff blwyddyn 6 yn ogystal â gwerthuso’r offer eu hun gyda’r gobaith o wella 
ymarfer dysgu proffesiynol. Bydd hyn yn cynnwys dosbarthu holiaduron i’r disgyblion a staff, 
a hefyd cynnal cyfweliadau gyda’r disgyblion, gan sicrhau i gadw agwedd moesegol parhaus. 
Wrth ystyried yr amrywiaeth o lenyddiaeth sydd ar gael am y nifer o agweddau edrychir arni 
yn yr astudiaeth, ystyrir a chydnabyddir yn aml wrth weithredu. Er enghraifft ceir nifer o 
ymchwiliadau (Greenfield, 2011 ; Clark, 2005) yn hybu’r defnydd o’r ymagwedd Fosaig mewn 
astudiaethau gan felly dylanwadu ar y dewis i’w ddefnyddio. Yn ogystal, gellir cynnig y 
rhagdybiaeth y bydd barn gadarnhaol gan y disgyblion a staff am yr elfen o AagD dan sylw 
wrth gydnabod yr amrywiaeth eang o lenyddiaeth sydd i’w gael yn awgrymu arwyddocâd ei 
ddefnyddio. 

Wrth ddiffinio asesu, trafodai Frey et al (2012) mai un o’r arferion gorau wrth ei 
weithredu yw ei gadw’n awthentig, gan drychweddu profiadau a thasgau bywyd go iawn. Er 
hyn, cydnabyddir hefyd nad oes wastad cytundeb am yr elfennau a chyfrannai at asesu 
effeithiol yn ogystal â’r cymysgedd o ddiffiniadau gwahanol sydd amdano. Gwelir trafodaeth 
debyg gan Bland a Gareis (2018), wrth iddynt nodi bod nifer o ffyrdd i labeli a diffinio’r gwaith 
caiff ei wneud gan ddisgyblion i arddangos eu dealltwriaeth a sgiliau. Cyfeirir at asesu 
perfformiad fel asesu a alluogai disgyblion i arddangos hyn ond hefyd y broses datrysir eu 
problemau. Wrth esbonio AagD, cyflwynai Wiliam (2011) agwedd debyg i asesu wrth 
gydnabod ymchwil gan y Grŵp Diwygio Asesu a chyflwynodd eu ffafrioldeb o’r term AagD dros 
y term asesu ffurfiannol oherwydd y nifer ormodol o ddehongliadau gwahanol sydd ar gael 
amdano. Fel nodai Cambridge Assessment (2019), AagD yw dull wedi ei integreiddio mewn 
dysgu ac addysgu a ddarparai adborth i ddisgyblion ac athrawon i wella dysgu a’u cyfeirio at 
y camau nesaf dylid cymryd. Ymchwil arloesol i fewn i’r dull yw gan Black a Wiliam (2010) a 
chynigai 4 elfen o AagD sef adborth, asesu cyfoedion a hunan-asesu, rhannu meini prawf a 
chwestiynu. 

Bwriadir yn benodol i ffocysu ar yr elfen o gwestiynu, sy’n elfen arwyddocaol o addysgu 
trwy wella canlyniadau disgyblion a’r un o’r prif dechnegau gall athrawon ddefnyddio i ysgogi 
meddwl, dysgu a chyfranogiad disgyblion (Higgins et al, 2017 ; Hill, 2016). Awgryma hyn felly'r 
gefnogaeth sydd tu ôl i ddefnyddio cwestiynu yn yr ystafell ddosbarth. Ond wrth ystyried hyn, 
rhaid cydnabod yr ymchwiliadau a awgrymai aneffeithiolrwydd y defnydd o gwestiynau yn yr 
ystafell ddosbarth, megis y diffyg amser darparai rhai athrawon i ddisgyblion ateb (Flòrez a 
Sammmons, 2013,t.7). Ar ôl i Rowe (1974) ddarganfod mai ond 0.9 eiliad o amser aros 
darparai athrawon i ddisgyblion ateb ar ôl gofyn cwestiwn, datblygodd ac astudiodd yr effaith 
caiff dynodi fwy o amser i aros am ateb gan ddisgyblion. Canfuwyd sawl gwelliant mewn 
canlyniadau disgyblion o ganlyniad i hyn, gan gynnwys lleihad mewn disgyblion yn gwrthod 
ateb a chynnydd mewn hyd atebion ac atebion gan ddisgyblion ag adnabyddir yn ddysgwyr 

araf gan eu hathrawon (Takayoshi a Van Ittersum, 2018). Ar ben hyn, ychwanegodd Stahl 
(1994) y buddion a ddaw i ymddygiad athrawon o’i wneud hefyd, gan weld mwy o amrywiaeth 
yn eu strategaethau cwestiynu a lleihad mewn nifer ond cynnydd mewn ansawdd eu 
cwestiynau trwy ofyn am brosesu gwybodaeth fwy cymhleth gan y disgyblion. Ac felly 
awgryma hyn os darparir digon o amser ateb i ddisgyblion, cynyddai effeithiolrwydd 
cwestiynau llafar yn y dosbarth. 

Ceir hefyd y ddadl gan Ramsey et al (1990) am sut y cwtogai athrawon sy’n dominyddu 
cyfathrebu a defnyddio gormod o gwestiynau ffeithiol ar gymhelliant disgyblion. Ychwanegai 
Dilon (1983) at hyn, trwy awgrymu’r angen am fwy o gwestiynau agored i hybu trafodaeth 
ymysg y dosbarth cyfan.  Gwelir hefyd cefnogaeth o gyd-destun mwy perthnasol i Gymru at 
yr awgrym hwn wrth ystyried argymhelliad gan Lywodraeth Cymru (2010) i ddefnyddio 
cwestiynau agored er mwyn creu trafodaeth, gan fod gofyn cwestiynau o safon dda gynhyrchu 
cyfathrebu o safon dda. Disgrifir cwestiynau agored fel cwestiynau gyda mwy nag un ateb 
derbyniol sy’n hybu ymhelaethu gan ddisgyblion wrth iddynt orfod darparu atebion hirach yn 
hytrach na rhai un gair (Cakir a Cengiz, 2016). Awgryma ymchwil gan Wasit a Hindman (2013) 
bod y rhyddid a’r ddarpariaeth hyn o ymestyn ar eu hatebion yn cynyddu’r tebygolrwydd o eirfa 
newydd yn cael ei gofio. Er i hyn awgrymu arwyddocâd i’r gofyn yn y dosbarth felly, fel 
cydnabyddai Aziza (2021) mewn adroddiad ar gwestiynau agored mewn gwersi mathemateg, 
dangosai nifer o ymchwiliadau bod diffyg defnydd ohonynt gan athrawon achos y diffyg gallu 
i ragfynegi a pharatoi am bob ateb posib. Ond yn dweud hynny, gwelir o’r casgliadau tynnodd 
o’i ymchwil bod modd goresgyn y broblem hon trwy ddarparu cefnogaeth benodol i athrawon 
o sut i’w defnyddio’n effeithiol. Er enghraifft trwy hybu athrawon i ofyn mwy o gwestiynau ar ôl 
derbyn atebion galluogai iddynt ddeall yr atebion yn well. Ar y llaw arall, rhaid tynnu sylw at 
agwedd dadleuol yn y casgliad am y diffyg gallu i gymhwyso’r canlyniadau at bob sefyllfa 
addysgol gan mai gwersi mathemateg oedd y prif ffocws, a hefyd y diffygiant mewn ystyried 
safbwyntiau athrawon tuag at ddefnyddio cwestiynau agored. Ac felly wrth ystyried hyn, gellir 
awgrymu perthnasedd i’r ymchwil dan sylw tuag at adeiladu ar y canfyddiadau o’r astudiaeth. 

Wrth gynnal y gwaith ymchwil, cafodd holiaduron a chyfweliadau eu defnyddio fel yr 
offer ymchwil i gasglu barn y disgyblion ac athrawon am gwestiynu llafar. Gan fod dau wahanol 
fath o offeryn ymchwil wedi cael eu defnyddio, golygai bod ymagwedd Fosaig wedi cael ei 
fabwysiadu wrth weithredu. Datblygwyd yr ymagwedd hon ar ôl i astudiaethau gwahanol 
ddechrau defnyddio ac ymchwilio ffyrdd gwahanol o gasglu a deall safbwyntiau gwahanol 
blant (Greenfield, 2011). I ychwanegu, cydnabyddai Clark (2005) er y datblygwyd yr 
ymagwedd ar sail astudiaethau amrywiol, cyfrannodd trafodaethau gydag ymarferwyr at ei 
ddefnydd gan athrawon cynradd gan uwcholeio’r cysyniad bod y gwahaniaeth rhwng ymchwil 
a dysgu yn aneglur gan adnabod athrawon fel ymchwilwyr cyson mewn i ddatblygu 
dealltwriaeth am blant ac addysgu. 

I fynd mewn i fanylder i’r offer ymchwil, cynhaliwyd cyfweliadau grŵp yn ystod yr 
astudiaeth sy’n drafodaethau wedi eu cynllunio’n ofalus er mwyn casglu safbwyntiau ar faes 
o ddiddordeb mewn amgylchedd gosteg a goddefol (Adler et al, 2019). Cydnabyddai Codó 
(2009, tud 158) cyfweliadau fel ffordd effeithiol o dderbyn darnau mwy estynedig o wybodaeth 
o gymharu â holiaduron tra ar yr un pryd yn nodi nad ydynt mor effeithiol yn casglu gwybodaeth 
fwy sensitif yn ogystal â bod yn ddull llai effeithiol o ran amser. Ar y llaw arall, mynegai Blaxter 
et al (2006) gwerth cyfweliadau mewn galluogi’r ddarpariaeth o wybodaeth sydd o bosib ddim 
yn hygyrch o ddata holiaduron. 

Cynhaliwyd y cyfweliadau gyda thri grŵp o bedwar disgybl ar y tro, tu allan i’r dosbarth 
heb unrhyw un arall yn bresennol, gan fabwysiadu rôl na fysai oedolion o fewn yr ysgol yn 
draddodiadol o ymddwyn o gwmpas y plant ; megis treulio amser gyda’r disgyblion yn ystod 
amser egwyl ac osgoi gwisg rhy ffurfiol. O ganlyniad i hyn, lleihawyd effaith posib gall 
awdurdod gael ar atebion y plant (Thornberg, 2009) gan felly cynyddu’r tebygolrwydd o 
dderbyn atebion mwy gonest ganddynt yn y cyfweliadau (Atkinson, 2019).  Er hyn rhaid 
cydnabod y posibilrwydd sydd o duedd yr ymchwilydd yn effeithio ar sut caiff y data ei gasglu 
a dehongli. Er enghraifft gall tuedd ymddangos wrth ddewis y sampl neu wrth ddehongli’r data 
mewn ffordd sy’n cyd-fynd gyda rhagfynegiad yr astudiaeth (Simundic, 2013). Gwelir bod y 
dull samplu yn unol gyda’r argymhellion hyn wrth ystyried mai ar hap dewiswyd y disgyblion o 

bob grŵp gallu, ond dylid cydnabod bod posibilrwydd o duedd gan yr ymchwilydd. Cynigai 
Pannucci a Wilkins (2010) y gellir osgoi tuedd yr ymchwilydd yn ogystal â chynyddu’r 
dilysrwydd mewnol trwy ddefnyddio cyfwelydd yn anymwybodol o’r canlyniad mewn 
diddordeb, gan felly awgrymu sut gellir gweithredu’r astudiaeth yn wahanol petai’n cael ei ail-
wneud. 

Dull o ganfod gwybodaeth i esbonio, disgrifio neu gymharu barn a dealltwriaeth grŵp 
neu unigolyn yw holiadur, a all gael ei gwblhau gyda neu heb gymorth (Fink, 2015). Gwelir 
cefnogaeth at ei ddefnyddio wrth gynnal ymchwil gyda phlant gan Christensen a James (2008, 
tud.2) a nodai nad oes o reidrwydd angen mabwysiadu dulliau hollol wahanol wrth weithio 
gyda nhw fel cyfranogwyr. Ychwanegai Leeuw (2011) at hyn wrth fynegi yn gyffredinol, mae 
aeddfedrwydd cognatif a chymdeithasol plant wedi datblygu digon erbyn eu bod yn saith oed 
ymlaen i’w galluogi i gymryd rhan mewn holiaduron. Darparai hyn felly cefnogaeth tuag at y 
defnydd o holiaduron o fewn yr astudiaeth i ddarganfod barn disgyblion blwyddyn chwech am 
gwestiynu llafar. Ar y llaw arall, rhaid cydnabod y problemau mewn dibynadwyedd a 
dilysrwydd sy’n gallu codi wrth weithio gyda phlant, megis yr anhawster o wir dibynnu yn yr 
hyn maent yn dweud (Morrow,1999, tud. 210).  Amlinellai Punch (2002) bod posibilrwydd o 
blant yn dweud celwydd mewn astudiaethau oherwydd ofn neu gywilydd, mewn ymgais i greu 
argraff dda neu i ddweud beth gredir mai’r ymchwilydd eisiau clywed. Ond wrth ddweud hyn, 
cydnabyddir fod hyn yn broblem all godi wrth weithio gydag oedolion hefyd gan awgrymu’r 
angen i fod yn ymwybodol o hyn wrth ddadansoddi canlyniadau’r astudiaeth. 

Trafodai Silvia a Cotter (2021) ffactorau i’w hystried wrth weithredu holiaduron gan 
gynnwys ceisio i ond eu dosbarthu yn ystod amseroedd cyfleus ac osgoi eu gwneud yn rhy 
hir gan fod cymhelliant cyfranogwyr i ateb yn gostwng. Gweithredwyd yr holiaduron yn yr 
astudiaeth yn unol gyda’r argymhellion hyn wrth ystyried darparwyd rhyddid i’r disgyblion 
ddewis o fewn amser penodol pryd i’r cwblhau ac fel gwelir o atodiad 2, dim ond chwe 
chwestiwn oedd i’w hateb. Ac felly unwaith eto awgrymai hyn cefnogaeth tuag at sut 
gweithredwyd yr holiadur. 

Er hyn, ceir peth beirniadaeth tuag at y ffordd gweithredwyd yr astudiaeth wrth ystyried 
maint y sampl, gydag ond deuddeg disgybl ac un athrawes yn cymryd rhan. Mynegai Ponto 
(2015) pwysigrwydd sicrhau sampl mawr er mwyn sicrhau canlyniadau cynrychioladwy a all 
gael eu cymhwyso at y boblogaeth bwriadwyd ; er enghraifft sonnir am yr ystyriaeth tuag at 
ryw a lleoliadau gwahanol. Yn ychwanegol, fel dadleuai Omair (2014), gall y cyfranogwyr sy’n 
fodlon cymryd rhan fod yn wahanol i’r rhai sy’n anfodlon, gan olygu diffyg cynrychiolaeth yn y 
canlyniadau a’r gallu i’w cymhwyso at bawb. Ac felly er i’r sampl gynnwys peth amrywiaeth, 
awgrymir bod lle i wella dilysrwydd yr astudiaeth trwy geisio ei gynnal gyda sampl mwy 
cynrychioladwy. Wrth drafod dilysrwydd yr astudiaeth, gellir hefyd ystyried awgrym gan 
Sürücü a Maslakci (2020) i ailadrodd yr astudiaeth ar adeg wahanol i’r un grŵp o gyfranogwyr. 
Trwy wneud hyn nodir gellir sicrhau fod cysondeb yn y canlyniadau gan ddarparu mwy o 
dystiolaeth ac felly dibynadwyedd iddynt. 

  O ran casglu data, gellir gweld o’r cwestiynau (gwelir atodiadau 2 i 4 ) y darparai rhai 
cwestiynau ddata enwol gan nad oes modd eu trefnu tra bod rhai yn darparu data trefnol wrth 
ofyn i’r cyfranogwyr raddio ar sail barn (Rowley, 2014). Wrth gynllunio’r amrywiaeth o fathau 
gwahanol o gwestiynau yn yr holiadur dilynwyd argymhellion gan Blaxter (2006, tud 182) o sut 
i eirio a strwythuro. Er enghraifft argymhellir i osgoi gofyn gormod o gwestiynau agored i 
leihau’r amser treulir gan y cyfranogwr yn ateb ond hefyd yr ymchwilydd yn dadansoddi, yn 
ogystal â ddim gofyn cwestiynau sy’n awgrymu ateb penodol er mwyn caniatáu’r derbyniad o 
bob ateb posib. Ond wrth drafod hyn, dylid hefyd cydnabod y diffyg sicrwydd mewn gwybod 
faint roedd y cyfranogwyr yn deall y cwestiynau gofynnwyd yn yr holiadur. Trwy gynnal cyn-
brawf gyda grŵp bach o gyfranogwyr gellir ei ddefnyddio fel cyfle i sicrhau eu bod yn deall y 
cwestiynau, ac os oedd problemau’n codi, yna gellir eu haddasu (Leeuw et al, 2008, tud. 5). 
Ar ben hyn, yn debyg i argymhellion Baxter (2006, tud. 182) bysai hyn yn ffordd o sicrhau nad 
yw’r cwestiynau wedi eu strwythuro mewn ffordd sy’n dylanwadu ar atebion y cyfranogwyr 
(Wolf et al, 2016, tud. 101). 

Ystyriwyd materion moesegol wrth gwblhau ffurflen foeseg (gweler atodiad 7) cyn yr 
ymchwil ble gwelwyd yr holl ddeunyddiau moesegol mewnol ac allanol defnyddiwyd. Er 

enghraifft meddiannwyd agwedd moesegol cyson wrth weithredu’r ymchwil, gan gadw at 
ganllawiau BERA (2018) o sicrhau fod unrhyw ymchwil addysgiadol yn ddiogel, moesegol a 
cyfiawnadwy. Yn unol gyda’r canllawiau yw’r dosbarthiad o lythyr ganiatâd (gweler atodiad 6b) 
yn hysbysu i rieni neu warcheidwaid y rhesymau tu ôl i’r astudiaeth a’r gallu iddynt ddarparu 
cydsyniad gwybodus neu gais i ddim cymryd rhan yn yr astudiaeth ar ran eu plentyn. Gan nad 
yw’r cyfranogwyr o’r oedran i allu gwneud y penderfyniad ac felly darparu cydsyniad i gymryd 
rhan, rhaid ei dderbyn gan y rheini neu warcheidwaid (Nijhawan et al, 2013). Yn ogystal â hyn, 
sicrhawyd preifatrwydd a chyfrinachedd y cyfranogwyr trwy osgoi cofnodi a chysylltu eu 
henwau gyda’r data, megis trwy gyfeirio atynt fel ‘Grŵp 1’ (gweler atodiad 5) a hysbysu ar 
ddechrau’r holiaduron (gweler atodiadau 1 a 3) a chyfweliadau eu bod yn ddienw a hollol 
gyfrinachol (BERA, 2018 ; Pinter a Kuchah, 2021). Yn gysylltiedig, hysbyswyd i’r cyfranogwyr 
cyn dosbarthu’r holiaduron a chynnal y cyfweliadau am eu hawl i wrthod cymryd rhan neu 
dynnu nôl ar unrhyw adeg (BERA, 2018). 

Yn ôl Samuels (2020) data meintiol yw gwybodaeth ffeithiol yn ymwneud â rhifau a 
chategorïau, sy’n dueddol o ddeillio o gwestiynau a ofynnai i ddewis rhwng opsiynau gwahanol 
neu wrth raddio barn. Yn ogystal, nodir yr arweiniai dri math sylfaenol o ddata, gyda dau 
ohonyn nhw yn ddata enwol a threfnol sydd i’w gweld o ganlyniadau’r astudiaeth (Rowley, 
2014). Yn fanylach felly, gellir gweld enghraifft o ddata meintiol (gweler atodiad 2c a 2d) o 
fewn y canlyniadau wrth gydnabod y sgorau cyfartalog ar gyfer y cwestiynau a ofynnai am 
farn y disgyblion am gwestiynu llafar. Yn ogystal wrth edrych ar y siartiau bar (gweler atodiad 
2ch a 4f) i gynrychioli sawl strategaeth cwestiynu defnyddia’r athrawes, derbynnir data enwol 
gan nad oes modd eu trefnu (Samuels, 2020).  

Wrth ystyried beth olygai’r data hyn, darganfuwyd cydberthynas rhwng canlyniadau’r 
holiaduron mewn nifer o agweddau. Pwrpas y cwestiynau oedd casglu gymaint o wybodaeth 
a phosib am eu barn o’r defnydd o gwestiynu llafar fel strategaeth o AagD yn cael ei 
ddefnyddio yn y dosbarth. Wrth edrych ar y graff bar (atodiad, 2d) gwelir ymateb cadarnhaol 
gan y disgyblion pan ofynnir i raddio allan o bump faint mae cael eu gofyn cwestiynau llafar 
yn eu helpu i ddysgu. Ar gyfartaledd, darparwyd sgôr cyfartalog o bedwar allan o bump, sy’n 
unol â’r ateb rhoddodd yr athrawes i’r un cwestiwn, wrth iddi gytuno’n gryf bod gofyn 
cwestiynau llafar yn helpu’r disgyblion i ddysgu (gweler atodiad 4e). Gellir cysylltu hyn â 
chanlyniadau astudiaeth Hill (2016) sef y cyfrannai’r dechneg at ysgogi meddwl, dysgu a 
chyfranogiad disgyblion. Yn ôl Fabrigar a Wegener (2015), darparai hyn ddilysrwydd i’r ddadl 
dros effeithiolrwydd cwestiynau llafar yn y dosbarth am iddo brofi bod y canfyddiadau 
cadarnhaol yn atgynyrchadwy. Mae’n bosib felly bod y canlyniadau hyn yn darparu cefnogaeth 
bellach i’r rhagdybiaeth bod disgyblion a staff yn dal barn gadarnhaol am arwyddocâd 
cwestiynau llafar o fewn y dosbarth.  

Yn ogystal, mae data ansoddol yn gallu bod yn anodd i fesur a dadansoddi’n fanwl, 
gyda’r angen i adnabod patrymau o fewn darnau ysgrifenedig disgrifiadol trwy gategoreiddio’r 
data gan ddefnyddio codio (Coleg Macalaster, 2023). Ond wrth edrych ar ganlyniadau’r 
holiadur a chyfweliad, gwelir patrwm o fewn y rheswm pam nad oes gan rai disgyblion unrhyw 
argymhellion tuag at newid y ffordd mae eu hathrawes yn gofyn cwestiynau llafar iddynt. 
Nododd un unigolyn o fewn yr holiadur bod yr athrawes yn dangos parch at y dosbarth, sy’n 
unol gyda’r hyn dywedodd grwpiau un a dau (gweler atodiad 5c a 5d) am agwedd parchus yr 
athrawes tuag atynt. Atgyfnerthir y ddadl gadarnhaol hyn wrth ystyried atebion cadarnhaol y 
mwyafrif o gyfranogwyr i gwestiynau agored (gweler atodiadau 4 a 5). Derbyniwyd data 
ansoddol o ganlyniadau’r cwestiynau hyn, sy’n ddata a gasglwyd fel arfer o gyfweliadau a 
holiaduron (Coleg Macalester, 2023). Er enghraifft ymhelaethodd yr athrawes ar ei hateb i 
gwestiwn am os oes adeg benodol gofynnai cwestiynau llafar wrth iddi nodi ‘heb llafar o safon, 
ni fydd safon i’r ysgrifennu’ (gweler atodiad 4c). Awgryma hyn eto felly barn gadarnhaol am y 
defnydd o gwestiynu llafar yn y dosbarth wrth iddi bwysleisio pwysigrwydd datblygu sgiliau 
llafar ym mhob gwers. Fodd bynnag, r derbyniwyd tystiolaeth dderbyniol o hyn, ni ofynnwyd 
gormod o gwestiynau agored o fewn yr holiadur, gan unwaith eto cydnabod argymhelliad 
Blaxter (2006, tud. 12) er mwyn arbed amser cyfranogwyr ac ymchwilwyr. 
Fodd bynnag dylid cydnabod bod ambell i argymhelliad wedi codi gan y disgyblion yn yr 
holiadur a chyfweliadau, gan awgrymu peth anghytundeb gyda’r defnydd o gwestiynu yn y 



ECAD5010C  Rhif myfyriwr : 2100684 

 6 

dosbarth, gyda rhai yn amlinellu problemau mewn hyder wrth siarad o flaen y dosbarth ac 
eraill yn dymuno i ddim cael eu cwestiynu pan maent yn deall y gwaith. Awgryma hyn felly 
barn wrthgyferbyniol i’r rhagdybiaeth bod gan ddisgyblion barn gadarnhaol tuag at y dull. Ar y 
llaw arall, gwelir ei fod yn mynd yn erbyn safbwynt beirniadol Codó (2009, tud 158) am 
aneffeithiolrwydd y defnydd o gyfweliadau wrth gasglu gwybodaeth sensitif gan fod y 
disgyblion wedi rhannu barn feirniadol tuag at eu hathrawes. Yn ogystal â darparu peth 
gefnogaeth at ddilysrwydd yr astudiaeth gan awgrymu gonestrwydd a diffyg tuedd ymchwilydd 
wrth gasglu atebion a aiff yn groes i’r rhagdybiaeth (Simundic, 2013). Ac felly er derbyniwyd 
peth dystiolaeth negyddol tuag at gwestiynu llafar, derbyniwyd peth dystiolaeth gadarnhaol 
am yr offer ymchwil defnyddiwyd yn yr astudiaeth. 
 Canfyddiad arall o’r astudiaeth yw tystiolaeth wrthgyferbyniol tuag at yr hyn 
cydnabyddai Flòrez a Sammons (2013,t.7) am y diffyg amser darparai athrawon i ddisgyblion 
ateb cwestiynau. Pan ofynnwyd i’r disgyblion yn y cyfweliadau am eu barn ar faint o amser 
darparai’r athrawes iddynt ateb ar lafar, derbyniwyd atebion o agwedd bositif gan y mwyafrif, 
gyda’r lleiafrif (33.33%) yn nodi weithiau hoffent dderbyn mwy o amser i feddwl cyn ateb. Ar 
sail hyn felly awgrymai fod barn gadarnhaol gan ddisgyblion am y ffordd gweithredir y dull 
AagD o fewn y dosbarth. Yn ogystal, gellir ystyried y cwestiwn yn yr holiadur am y mathau 
penodol o ddulliau cwestiynu caiff eu defnyddio yn eu gwersi (gweler atodiad 2ch), yn ogystal 
â’u barn am eu hoff ddull yn y cyfweliadau (gweler atodiad). Darparai’r atebion i’r cwestiynau 
hyn dystiolaeth fanylach i gwestiwn yr astudiaeth trwy awgrymu pa ddulliau cwestiynu llafar 
sydd well gan ddisgyblion. 
 Roedd yr ymateb cyffredinol i’r holiaduron a chwestiynau cyfweliad yn bositif, gyda 
deuddeg holiadur yn cael eu cwblhau fel y cynlluniwyd. Er hyn, rhaid cydnabod y diffyg 
ymatebiad i ddau gwestiwn yn benodol yn yr holiadur dosbarthwyd i’r disgyblion. Pan 
ofynnwyd pa mor aml gofynnai’r athrawes gwestiynau llafar iddynt, atebodd pump (41.66%) 
eu bod yn ansicr ac atebodd dau (16.66%) yr opsiwn o ‘arall’. Wrth ystyried argymhelliad 
Leeuw et al (2008, tud. 5) gellir o bosib fod wedi osgoi hyn rhag digwydd pe baent wedi cynnal 
cyn-brawf i sicrhau fod y cwestiynau’n ddealladwy i gyfranogwyr. Gall hyn felly fod yn fater 
pwysig i ystyried mewn astudiaethau dilynol, er mwyn goresgyn problemau a achosai 
cyfranogwyr i gamddeall cwestiynau (Fink, 2015, tud. 161). Yn gysylltiedig, argymhellir i 
gynnal astudiaethau pellach gyda sampl yn fwy mewn nifer ac amrywiaeth  er mwyn derbyn 
canlyniadau mwy cynrychioladwy i alluogi cymhwyso i boblogaeth fwy eang (Ponto, 2015 ; 
Omair, 2014). 

Wrth ddod i gasgliad am ganfyddiadau’r astudiaeth gwelir bod nifer o agweddau i 
gymryd mewn i ystyriaeth er mwyn ateb y cwestiwn dan sylw, am farn athrawon a disgyblion 
blwyddyn 6 am y defnydd o gwestiynu llafar fel strategaeth o AagD yn y dosbarth. Gyda’r 
rhagdybiaeth y bysai canlyniadau’r astudiaeth yn awgrymu barn gadarnhaol gan y 
cyfranogwyr, dilynwyd ymagwedd Fosaig o ymchwilio trwy gynnal cyfweliadau a holiaduron 
gyda’r disgyblion er mwyn casglu a deall eu safbwyntiau gwahanol (Greenfield, 2011) tra 
darparwyd holiadur yn unig i’r athrawes.  

Derbyniwyd amrywiaeth o ddata gwahanol i ddarparu tystiolaeth gefnogol a 
gwrthgyferbyniol i’r rhagdybiaeth, gan ddefnyddio codio wrth ddadansoddi’r atebion 
darparwyd i gwestiynau agored fel ffordd o gategoreiddio i ddarganfod unrhyw batrymau 
(Coleg Macalaster, 2023). O’r patrymau hyn darganfuwyd agweddau cadarnhaol gan y 
mwyafrif o ddisgyblion am y ffordd caiff cwestiynu llafar ei weithredu o fewn y dosbarth, megis 
eu bod yn teimlo wedi eu parchu gan yr athrawes a bod digon o amser ateb yn cael ei ddarparu 
(gweler atodiad 5). Yn ychwanegol, ceir tebygrwydd rhwng barn y disgyblion a’r athrawes wrth 
gydnabod nad yw’r athrawes yn meddwl bod angen newid ei ffordd o’i weithredu (gweler 
atodiad 4g). Ac felly gellir dod at gasgliad bod y mwyafrif o ddisgyblion a staff yn dal barn 
gadarnhaol am y defnydd o gwestiynu llafar yn y dosbarth. 

Er hyn, casgliadau am farn deuddeg disgybl ac un athro yn unig yw’r uchod.  Ac felly 
wrth gydnabod y llenyddiaeth gan Ponto (2015) ac Omair (2014), argymhellir y dylid cynnal yr 
astudiaeth gyda sampl fwy er mwyn sicrhau canlyniadau mwy cynrychioladwy ; yn ogystal ag 
ystyried awgrym Sürücü a Maslakci (2020) i ailadrodd gyda’r un cyfranogwyr ar adeg wahanol 
i sicrhau cysondeb i’r canlyniadau. Gan nad yw’r astudiaeth wedi gwneud hyn, ceir diffyg 

dilysrwydd a dibynadwyedd i’r canfyddiadau o agwedd cadarnhaol y disgyblion a staff at y 
defnydd o gwestiynu llafar yn y dosbarth ac felly dylid cymryd yr argymhellion hyn ymlaen 
mewn astudiaethau’r dyfodol.  

Yn dweud hynny, mae’r canfyddiadau sydd wedi dod o’r astudiaeth hyn dal wedi 
datblygu fy ymarfer personol, yn unol gyda chwrdd ag ambell i safon SAC a gyhoeddwyd gan 
Lywodraeth Cymru (2020). Er enghraifft mae fy nealltwriaeth bersonol o’r defnydd o gwestiynu 
llafar fel strategaeth o AagD yn y dosbarth wedi datblygu trwy ymgysylltu gydag amrywiaeth 
o ganfyddiadau mewn llenyddiaeth amrywiol sy’n cwrdd â’r safon SAC o ‘Darllen ehangach a 
chanfyddiadau ymchwil. Hefyd, trwy gael disgyblion fel cyfranogwyr, darparodd safbwyntiau 
gwahanol i mi gymryd mewn i ystyriaeth wrth i mi weithredu’r strategaeth, gan gwrdd â’r safon 
SAC o ‘wrando ar farn disgyblion’. 

